5-6 კლასები,  დასკვნითი ტური

1. მასწავლებელმა ბავშვებს დაავალა ნახაზზე მოცემული რუკის გაფერადება, რომელზედაც რამდენიმე ქვეყანაა აღნიშნული.

ოღონდ, მან ბავშვებს ჩამოუყალიბა გაფერადების შემდეგი წესი:

· თითოეული ქვეყანა ერთ ფერად უნდა იყოს გაფერადებული;

· მეზობელი (საერთო საზღვრის მქონე) ქვეყნები სხვადასხვა ფერის უნდა იყვნენ.

ფერთა რა მინიმალური რაოდენობა იქნება საჭირო მასწავლების დავალების შესასრულებლად? 

ა)  5

ბ)  3

გ)  4 

დ)  6
2. მარიამის კლასს აქვს საკუთარი ფულის ერთეული. მათ მასწავლებლის საპატივცემულოდ ფულს ნონა დაარქვეს. კლასში ტრიალებს 3-ნონიანები და 5-ნონიანები. რა უდიდესი რაოდენობის თანხის წარმოდგენა არის შეუძლებელი ამ ორი მონეტით? ჩათვალეთ, რომ ორივე ტიპის მონეტა კლასში უსასრულოდ ბევრი აქვთ.
ა)  4

ბ)  7

გ)  11 

დ)  14
3. დათომ ამოიწერა თითოეული რიცხვის ციფრთა ჯამი 60-დან 1000-ის ჩათვლით. რამდენი განსხვავებული რიცხვი ამოუწერია დათოს?
ა)  21

ბ)  22

გ)  27 

დ)  28
4. თემუკას კლასის საზაფხულო ზეიმზე ბავშვებმა ქართული ხალხური ცეკვები იცეკვეს. თითოეულ ცეკვაში მონაწილეობას ერთი ბიჭი და ერთი გოგო იღებს. გოგონებდან იცეკვეს ანიმ, ნინომ, მარიამმა და სალომემ. ბიჭებიდან იცეკვეს ლაშამ, ნოდარმა და კოტემ. შესაძლებელია, რომ ზოგიერთმა წყვილმა ერთზე მეტჯერ იცეკვა. ანიმ სულ 5-ჯერ იცეკვა, ნინომ - 3-ჯერ, მარიამმა - 6-ჯერ, სალომემ - 2-ჯერ, ლაშამ - 5-ჯერ. ნოდარმა და კოტემ რამდენჯერ იცეკვეს არ ვიცით, თუმცა ის ვიცით, რომ კოტემ 1-ით უფრო ნაკლები ცეკვა შეასრულა ვიდრე  ნოდარმა. რამდენჯერ უცეკვია კოტეს?
ა)  5

ბ)  4

გ)  6 

დ)  3
5. მოცემულია ერთ-ერთი კომპანიის სტრუქტურა. თითოეულ თანამშრომელს, გარდა კომპანიის უფროსისა, ჰყავს ერთი უფროსი,. კომპანიის უფროსს უფროსი არ ჰყავს. სტრუქტურის სურათზე ისარი მიემართება თანამშრომლიდან უფროსისკენ. თითოეული თანამშრომელი ექვემდებარება თავის უფროსს, უფროსის უფროსს, უფროსის უფროსის უფროსს და ა.შ. ყველას მის ზემოთ.

კომპანიაში შეიქმნა საქველმოქმედო ჯგუფი. ჯგუფის წევრები არიან თამთა, კოტე და რატი. კომპანიას სურს შეარჩიოს თანამშრომელი, ვინც ჯგუფის საქმიანობას შეამოწმებს. აუცილებელია, რომ ჯგუფის თითოეული წევრი იყოს ამ თანამშრომლის დაქვემდებარებული კომპანიის სტრუქტურაში. ამათგან, რომელი შეიძლება იყოს შერჩეული თანამშრომელი?
ა)  ნიკა

ბ)  მარი

გ)  ზურა 

დ)  გიორგი
6. თემუკას სახლში პურის ქვაბი აქვს. ქვაბი მრგვალი, ცილინდრის ფორმისაა. თემუკას ოჯახი მრგვალ პურს ყიდულობს, რომელიც ზუსტად ეტევა ქვაბში. ასე, ერთმანეთზე დაწყობილი 6 პური შეიძლება მოთავსდეს. მე-7 პური აღარ ჩაეტევა. თავდაპირველად ქვაბში იდო 3 პური. ასევე მოცემული გაქვთ ოპერაციები, რასაც თემუკას ოჯახი ასრულებდა ქვაბთან. ოპერაცია არის პურის ჩამატება ან შეჭმა. ჩამატებისას ქვაბში ზემოდან ემატება პურები, ხოლო ჭამისას ზემოდან აკლდება (ცდილობენ რაც შეიძლება ახალი პური მიირთვან). მოცემულია ოპერაციები:
	I
	 ჩაემატა 2 პური

	II
	 შეიჭამა 3 პური

	III
	 ჩაემატა 4 პური

	IV
	 შეიჭამა 1 პური

	V
	 შეიჭამა 4 პური

	VI
	 ჩაემატა 2 პური

	VII
	შეიჭამა 1 პური

	VIII
	შეიჭამა 2 პური

	IX
	ჩაემატა 3 პური

	X
	შეიჭამა 1 პური

	XI
	ჩაემატა 2 პური

	XII
	შეიჭამა 4 პური

	XIII
	ჩაემატა 1 პური


მერამდენე ოპერაციაზე შეიჭმება ბოლო პური თავდაპირველი 3 პურიდან?
ა)  9

ბ)  12

გ)  8 

დ)  13
7. მოცემულია რიცხვის გენერატორი მანქანა. მასში შედის მთელი რიცხვი, განიცდის ცვლილებებს და გამოდის მთელი რიცხვი. სურათზე მოცემულია, თუ რა შემთხვევაში როგორ იცვლება რიცხვი და რა გზას გადის მანქანაში. ყვითელ მართკუთხედებში წერია, თუ რა მოქმედება უნდა ჩავატაროთ რიცხვზე (მარტივი ეწოდება რიცხვს, რომელიც მხოლოდ 1-ზე და თავისთავზე იყოფა). თუ მართკუთხედიდან ერთზე მეტი ისარი გამოდის, მაშინ თითოეულ ისარს აწერია, თუ რა შემთხვევაში რომელი ისრის მხარეს უნდა წავიდეთ.
[image: image3.png]



შემოდის რიცხვი 12. რა რიცხვი გამოვა მანქანიდან?
ა)  437

ბ)  216

გ)  221 

დ)  161
8. ნიკას საკუთარი წლოვანების გამოსახატად 1 ხელის თითები ჰყოფნის. 8 წლის შემდეგ, მას თავისი წლოვანების გამოსახატად 2 ხელის თითები არ ეყოფა. რამდენი წლის იქნება ნიკა 2 წლის შემდეგ, თუ 10 წლის შემდეგ მის ასაკში წლების რაოდენობა იქნება მარტივი რიცხვი?
ა)  3

ბ)  8

გ)  5 

დ)  7
9. მარიამმა ჩაიფიქრა რიცხვი და თემუკას უთხრა, რომ ეს რიცხვი მარტივია, მეტია 20-ზე და ნაკლებია 60-ზე. თემუკას შეუძლია რომელიმე რიცხვზე ჰკითხოს მარიამს. მაგალითად, “ოცდაათი ჩაიფიქრე?”, “ორმოცდასამი ჩაიფიქრე?” და ა.შ. მარიამის პასუხი ამ კითხვებზე არის სამი სახის: “ჩაფიქრებული რიცხვი უფრო ნაკლებია”, “კი” და “ჩაფიქრებული რიცხვი უფრო მეტია”. მარიამი ყოველთვის სწორ პასუხებს სცემს თემუკას. რა უმცირესი რაოდენობის შეკითხვებით შეუძლია თემუკას დაადგინოს, თუ რა რიცხვი ჩაიფიქრა მარიამმა?
ა)  4

ბ)  3

გ)  6 

დ)  5
10. პურის საცხობში ყოველდღიურად 4 ტომარა ფქვილი იხარჯება. როცა საცხობში ფქვილის ტომრების რაოდენობა 5-ზე ნაკლები ხდება, მეორე დღეს, სამუშაოს დაწყებისას, საცხობში        10 ტომარა ფქვილი შეაქვთ.  ორშაბათ საღამოს, სამუშაოს დამთავრებისას, პურის საცხობში 14 ტომარა ფქვილი იყო. რამდენი ტომარა ფქვილი იქნება საცხობში იმავე კვირის შაბათს, სამუშაოს დამთავრებისას?
ა)  12

ბ)  4

გ)  6 

დ)  10
11. მარიამის კლასი ატრაქციონების პარკში მიდის. მას საკმარისი თანხა არ აქვს, ამიტომ მარიამმა გადაწყვიტა თემუკას ყულაბიდან ხურდები აიღოს რამდენიმე დღით და შემდეგ უკანვე ჩაყაროს. მარიამს არ შეუძლია ჯამში 400 გრამზე მეტი წონის ხურდების აღება, რადგან თემუკა მიხვდება, რომ ყულაბას ხურდები აკლია. ქვემოთ მოცემულ ცხრილში აღწერილია ამჟამად თემუკას ყულაბაში არსებული ხურდები. რა უდიდესი ჯამური ფასის მქონე მონეტების აღება შეუძლია მარიამს, იმ პირობებში, რომ არჩეული მონეტების ჯამური წონა არაა მეტი 400 გრამზე?

ა)  5 ლ 25 თ
  ბ)  5 ლ 35 თ
      გ)  6 ლ 35 თ
დ)  5 ლ 30 თ
12. რობოტი დაპროგრამებულია ისე, რომ მან მოძებნოს მიზანი (X-ით აღნიშნული მწვანე უჯრა) კვადრატულუჯროვან ბადეზე. რობოტის სვლები დაპროგრამებულია შემდეგნაირად:

· იგი მოძრაობს წინ წრფივად მანამ, სანამ არ შეხვდება წინაღობა (შავი უჯრა ბადეზე) ან არ მიაღწევს ბადის საზღვარს;
· როცა მას ხვდება წინაღობა ან ბადის საზღვარი (ბადის განაპირა გვერდი), ის ბრუნდება 90 გრადუსით მარჯვნივ;
· როცა რობოტი გაივლის რომელიმე უჯრაზე, ეს უჯრა მაშინვე შავდება, ანუ, ის ხდება წინაღობა.
ისარი ბადეზე აჩვენებს რობოტის საწყის პოზიციას და მისი მოძრაობის საწყის მიმართულებას. 

ქვემოთ მოცემული ბადეებიდან რომელზე არ შეუძლია რობოტს მიზნამდე (X-ით აღნიშნულ მწვანე უჯრამდე) მიღწევა?

13. გიორგიმ x ცვლადს მიანიჭა მთელი მნიშვნელობა და ჩაატარა მასზე შემდეგი ოპერაციები: ა) მიუმატა 6; ბ) გაამრავლა 11-ზე; გ) გამოაკლო 12; დ) გაჰყო 20-ზე. ამ ოპერაციების შემდეგ x-ის მნიშვნელობა გახდა 6. რა მნიშვნელობა ჰქონდა ცვლადს თავდაპირველად?

   ა)  7                   ბ)  8                       გ) 5            
 დ) 6
14. ერთ-ერთ ტყეში სულ იზრდება 2 სახეობის ხე: A სახეობის ხე ცოცხლობს მხოლოდ ერთ წელიწადს, მაგრამ ამ ერთი წლის გასვლის შემდეგ  B სახეობის ხედ გადაიქცევა. B სახეობის ხე მუდმივად ცოცხლობს, მაგრამ ყოველი ერთი წლის გასვლის შემდეგ ერთ ახალ, A სახეობის ხეს წარმოშობს. მაგალითად, თუ ჩვენ დავიწყებთ ერთი A სახეობის ხით, ერთი წლის შემდეგ ტყეში გვექნება ერთი B სახეობის ხე. ხოლო თუ დავიწყებთ ერთი B სახეობის ხით, მაშინ ერთი წლის შემდეგ ტყეში გვექნება ერთი A სახეობის ხე და ერთი B სახეობის ხე.


რამდენი A სახეობის ხე და რამდენი B სახეობის ხე გვექნება ტყეში 10 წლის შემდეგ, თუ დავიწყებთ ერთი A სახეობის ხით?
ა)  A სახეობის 34  ხე და B სახეობის 20 ხე

ბ)  A სახეობის 54  ხე და B სახეობის 144 ხე

გ)  A სახეობის 121  ხე და B სახეობის 55 ხე
დ)  A სახეობის 34  ხე და B სახეობის 55 ხე

15. ყოველ ახალ წელს მთელს თბილისში თონის პურის რიგი დგას. გარეუბანში არის ერთი სამსართულიანი კორპუსი და მის წინ პატარა თონე. ახალ წელს ამ თონეში პურს მხოლოდ ამ პატარა კორპუსიდან ყიდულობენ. კორპუსის თითოეულ სართულზე სამი ბინაა. ბინები გადანომრილია 1-დან 9-მდე (ქვემოთ ნახაზზე იხილეთ კორპუსის სურათი). 

კორპუსის მაცხოვრებლებს არ უყვართ რიგში დგომა, ამიტომ მათ ასეთი გეგმა მოიფიქრეს. თავდაპირველად ისინი აირჩევენ პირველად წამსვლელ კაცს, რომელიც პირველი მივა თონესთან და რიგში ჩადგება. როდესაც რიგში პირველ ადგილას მყოფი ადამიანი პურს იყიდის, იგი ჯერ ქვედა მეზობელს მოუწოდებს რიგში ჩადგომისკენ, შემდეგ ზედას, შემდეგ მარცხენას და ბოლოს მარჯვენას(მაგალითად, მე-5-ს ქვედაა მე-2, ზედა - მე-8, მარცხენა - მე-4, მარჯვენა კი - მე-6). ისინი ამ თანმიმდევრობით მიდიან და რიგის ბოლოში დგებიან. თუ ამ 4 მიმართულებიდან რომელიმე მიმართულებით ბინა საერთოდ არ არის ან ამ ბინის მაცხოვრებელი უკვე რიგშია ან ამ ბინის მაცხოვრებელმა უკვე იყიდა პური, მაშინ რიგში ამ მიმართულებიდან არავინ ჩადგება. ვიცით, რომ პირველად თონეში მე-8 ბინაში  მცხოვრები წავიდა.
 თონეს მერამდენე მყიდველი იქნება პირველი სახლის მაცხოვრებელი?
ა)  6

ბ)  9

გ)  7

დ)  8
